სსიპ საქართველოს ტურიზმის ეროვნული ადმინისტრაციის ხელმძღვანელს ქალბატონ მარიამ ქვრივიშვილს

ქალბატონო მარიამ, 

როგორც მოგეხსენებათ, ბოლო დღეებში საქართველოში მკვეთრად იმატა ახალი კორონავირუსული ინფექციის დადასტურებული შემთხვევების რიცხვმა.  24 სექტემბრის მდგომარეობით დაფიქსირებულია 4399 დადასტურებული შემთხვევა, გამოჯანმრთელდა 1705, ხოლო გარდაცვლილია 25. ამასთან, ყოველდღიუად ახალი დადასტურებული შემთხვევის რაოდენობა აღემატება 200-ს.
მკვეთრად გაზრდილი შემთხვევების პარალელურად,  COVID-19-ის დიაგნოზის საეჭვო და/ან დადასტურებულ შემთხვევებზე რეაგირებისთვის, ქვეყანაში უმოკლეს ვადაში განხორციელდა 35 სტაციონარში 2522 საწოლის მობილიზება. ამასთან, მობილიზებული საწოლფონდის ეფექტურად გამოყენებისთვის, COVID 19 მართვის კლინიკურ ჯგუფთან კონსულტაციით, ქვეყანაში ამოქმედდა კოვიდ 19 დადასტურებული შემთხვევების ჰოსპიტლების გარეთ საკარანტინე სასტუმროებში ან ბინაზე მართვის მოდელი, რაც დამტკიცდა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 22 სექტემბრის N01-475/ო ბრძანებით.
დამტკიცებული ალგორითმის მიხედვით, ახალი კორონავირუსით (SARS-CoV-2) გამოწვეული ინფექციის COVID-19-ის (შემდგომში - COVID-19) მსუბუქად მიმდინარე ფორმის მქონე პაციენტების მართვა  ხორციელდება შემდეგი პრინციპით: COVID-19-ის პჯრ (პოლიმერაზული ჯაჭვური რეაქცია) კვლევით დადასტურების შემთხვევაში, პაციენტი ექვემდებარება ბინაზე ან საკარანტინე სივრცეში მეთვალყურეობას ან სტაციონარში მოთავსებას.

COVID-19-ის დიაგნოზის დადასტურებისთანავე ინფორმაცია მიეწოდება 112-ს რომელიც ზარს ამისამართებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 4 აპრილის №150/ო ბრძანებით განსაზღვრულ ამბულატორიულ დაწესებულებებში (ონლაინ კლინიკებში). ონლაინ კლინიკის ექიმების მიერ ხორციელდება პაციენტის საწყისი ტრიაჟი და მდგომარეობის შესაბამისად მიიღება გადაწყვეტილება პაციენტის ბინაზე დატოვების, შესაბამის საიზოლაციო სივრცეში (სასტუმრო) გადამისამართების ან სამედიცინო დაწესებულებაში მოთავსების შესახებ. 

მოგეხსენებათ,  მზარდი სტატისტიკის გათვალისწინებით სამედიცინო დაწესებულებების მოსალოდნელი დატვირთის წინასწარი პროგნოზირება რთულია, ამდენად, ყოველივე ზემოაღნიშნულიდან გამომდინარე, გთხოვთ, თქვენს მხარდაჭერას COVID-19-ის მსუბუქად მიმდინარე ფორმის მქონე პაციენტების სამედიცინო მეთვალყურეობის მიზნით საკარანტინე დაწესებულებების  მზადყოფნის უზრუნველყოფის მხრივ, საჭიროების შესაბამისად, მათი 24 საათში მობილიზების შესაძლებლობით.

აქვე გასათვალისწინებელია ის ფაქტი, რომ აღნიშნულ დაწესებულებებში უნდა განთავსდენენ დადასტურებული შემთხვევები., რაც მომატებული საფრთხის შემცველია სასტუმროს და სამედიცინო პერსონალისთვის, ვიდრე ჩვეულებრივ საკარანტინე სივრცეში მოთავსებული პირები. 
პატივისცემით,

